
Vishnuproktam Shivaradhanopadesham

విష్ణుప్రోక్తం    శివారాధనోపదేశమ్

శివారాధనసంసక్తో దావానలగతోఽపి సన్ ।
దుఃఖం సర్వాత్మనా బ్రహ్మన్న  ప్రాప్నోతి  న సంశయః ॥ ౬॥
అస్మాభిః శివపూజాయాం యత్నః కార్యోఽతిభక్తితః ।
శఙ్కరాభ్యర్చనాదేవ సర్వాః సిధ్యన్తి  సిద్ధయః  ॥ ౭॥
తథాచ శఙ్కరస్యైవ  పూజాం కుర్మో నిరన్తరమ్ ।
స్మర్తవ్యః శఙ్కరో నిత్యం శం కరోతీతి శఙ్కరః ॥ ౮॥
శం నామానల్పమవ్యక్తం సుఖం నిర్వచనాతిగమ్ ।
సతతం యస్య జిహానే శఙ్కరేత్యస్తి నామ సః ॥ ౯॥
దుఃఖభాఙ్న భవత్యేవ సత్యం సత్యం న సంశయః ।
త్రిపుణ్డ్రధారణం   కృత్వా మహాదేవమనుస్మరన్ ॥ ౧౦॥
యోయాతియత్ర తత్రైవ  మహాదేవోఽధితిష్ఠతి  ।
మహాదేవ మహాదేవ మహాదేవేతి వాదినమ్ ॥ ౧౧॥
వత్సం గౌరివ గౌరీశో ధావన్తమనుధావతి ।
మహాదేవ మహాదేవ మహాదేవేత్యయం ధ్వనిః ॥ ౧౨॥
సుధియోముక్తికాన్తాయాః పాణిగ్రహణడిణ్డిమః   ।
మహాదేవ మహాదేవ మహాదేవేత్యయం ధ్వనిః ॥ ౧౩॥
అపమృత్యుహరో తూనం కాలమృత్యుహరోఽపి సః ।
మహాదేవ మహాదేవ మహాదేవేత్యయం ధ్వనిః ॥ ౧౪॥
జన్మమృత్యుజరావ్యాధిభయనిర్హరణక్షమః  ।
మహాదేవ మహాదేవ మహాదేవేత్యయం ధ్వనిః ॥ ౧౫॥
సంసారసర్పదష్టాతాం  దివ్యౌషధిరసోఽవ్యయః ।
మహాదేవేతి వాగ్వల్లీ చతురక్షరపల్లవా  ॥ ౧౬॥
భక్తిసిక్తా భవత్యేకా చతుర్వర్గఫలప్రదా   ।

1



విష్ణుప్రోక్తం    శివారాధనోపదేశమ్

మహాదేవేతి విమలో నామకల్పతరుర్విధే ॥ ౧౭॥
యోయం కామయతే కామం తం తం పూరయతి క్షణాత్ ।
కోటయో బ్రహ్మహత్యానామగమ్యాగమకోటయః  ॥ ౧౮॥
సద్యః ప్రలయమాయాన్తి  మహాదేవేతి కీర్తనాత్ ।
మహాదేవేతి నామేదం యః శ‍ృణోతి వదిష్యతి ॥ ౧౯॥
న తస్య నరకావాసః సత్యం సత్యం న సంశయః ॥ ౨౦.౧॥
॥ ఇతి శివరహస్యాన్తర్గతే  విష్ణుప్రోక్తం    మహాదేవారాధనోపదేశం సమ్పూర్ణమ్  ॥
- ॥ శ్రీశివరహస్యమ్  ఉగ్రాఖ్యః  సప్తమాంశః । అధ్యాయః ౧౬ । ౬-౨౦।౧॥

- .. shrIshivarahasyam ugrAkhyaH saptamAMshaH . adhyAyaH 16 . 6-20.1 ..

Notes:

Viṣṇu విష్ణు delivers the Upadeśa ఉపదేశ to Deva-s దేవాః telling them that He Himself

worships Śiva శివ. Viṣṇu విష్ణు explains to them the meaning and derivation of the name

Śaṅkara శఙ్కర and tells them about the merits of His Caturākṣara చతురాక్షర name

Mahhādevaమహాదేవ.

